
Shri Madhyarjunesha Ashtakam

ஶ்ரீமத்⁴யார்ஜுநேஶாஷ்டகம்

மத்⁴யார்ஜுநேஶம் ப⁴ஜேஹம் ஸாம்ப³மத்⁴யார்ஜுநேஶம்
மஹாலிங்க³மாத்³யம் மத்⁴யார்ஜுநேஶம் ப⁴ஜேஹம் ॥ த்⁴ருவபத³ம் ॥
ஜ்யோதிர்மஹாலிங்க³ரூபம் க்லு’ப்தபூ⁴பம் பு⁴ஜங்கே³ந க்ரு’த்தாரிவ்ரு’ந்த³ம் ।
ப⁴க்தார்தி ஸம்ஹார்யபாங்க³ம் ப்³ரஹ்மவிஷ்ண்வாதி³வ்ரு’ந்தை³ர்முதா³பூஜிதாங்க்⁴ரிம்
॥ 1॥
ருத்³ராக்ஷமாலாம் த⁴ரந்தம் ப்³ரஹ்மஹத்யாதி³ பாபாநி ஸந்நாஶயந்தம் ।
ரக்ஷந்தமாபத்ஸு ப⁴க்தாந் ப்⁴ராந்தசித்தஸ்த²தோ³ஷாந் ஸமுந்மூலயந்தம் ॥ 2॥
புண்யாஶ்வமேத⁴ப்ரசாரை: பூ⁴தபாதாதி³சோரை: ப⁴வாம்போ⁴தி⁴தாரை: ।
குர்வந்தி ப⁴க்தா: ப்ரஸந்நம் புத்ரபௌத்ராத்³யபீ⁴ஷ்டாந் ஸதா³ பூரயந்தம் ॥ 3॥
ப⁴ஸ்மாதி³பூ⁴ஷாவிஶேஷம் புஷ்பவில்வாதி³பத்ரைர்ஜுஷாணம் ஸுதோஷம் ।
ஸர்வார்த²தா³யிப்ரதோ³ஷம் விப்ரவர்யௌக⁴ ஸம்ப்ரோக்தஸாமாதி³கோ⁴ஷம் ॥ 4॥
ஸஹ்யாத்³ரிஜாதீர பா⁴க்³யம் ஸாது⁴போ⁴க்³யம் ஸுரேந்த்³ரை:ஸதா³ஸாது⁴ம்ரு’க்³யம்
।
ப்ராப்யம் க்ரு’தாநேகபுண்யை: தீ³நரக்ஷைகதீ³க்ஷம் க்ரு’பாபூர்ணவீக்ஷம் ॥ 5॥
புஷ்போத்ஸவே புண்யகோ³ஷ்ட்யாம் ஸாமவேதா³தி³கோ⁴ஷை: ப்ரமோதே³நபா⁴ந்தம் ।
ஜ்யோதிர்மயாநந்த³கந்த³ம் ஸ்வர்ஜுநாக்²யஸ்ய வ்ரு’க்ஷஸ்ய மூலே வஸந்தம் ॥ 6॥
புஷ்யேரதே² காலதௌ⁴தே தி³வ்யபுஷ்பாபி⁴ராமேவ்ரு’ஷைருஹ்யமாநே ।
பஶ்யந்தமத்யந்தப⁴க்தாம் ஸுந்த³ராப்⁴யாம் ப்³ரு’ஹத்³ப்⁴யாம் குசாப்⁴யாம் யுதாந்தாம்
॥ 7॥
ஸ்தோத்ரம் க்ரு’தம் ப⁴க்திபூர்வம் தீ³க்ஷிதாநந்தராமேண பாபௌக⁴ஶாந்த்யை ।
நித்யம் படே²த்³யஸ்து ப⁴க்த்யா தஸ்யஸர்வார்த²லாபோ⁴ ப⁴வேதா³ஶுதோஷாத்॥ 8॥
இதி ஶ்ரீ அநந்தராமதீ³க்ஷிதேந விரசிதம்

ஶ்ரீமத்⁴யார்ஜுநேஶாஷ்டகம் ஸம்பூர்ணம் ।

